Retschercas el zuppau

Oz ei il cumissari da polizia Cahenzli empau nervus. Gia dapi enzacons dis han ins observau la famiglia Dettaliunga, ina famiglia da laders e bandits. „Quels han el senn da far zatgei. Jeu hai in curios sentiment. Haveis anflau ora nuot?“, damonda el ses gidonters. Lezs mo scrolan il tgau. Ins hagi mo observau co l’entira famiglia seigi ida mintga di tut discus a fuffergnond pil marcau entuorn. Tuts en in’autra direcziun. Oravontut avon las bischutarias ed avon las bancas hagien ins viu els pliras gadas. „Jeu vegnel bunamein ord la suna! Sminar ch’els hagien el senn da far enzatgei, denton buca saver nua pigliar cantun, buca saver tgei gianter ch’els planiseschan puspei! Gliez mudregia! Nus stuein retschercar ed observar da rudien quels schanis questa sera.“ Cumissari Cahenzli cloma ses tschun megliers detectivs e camonda ad els d’observar la famiglia Dettaliunga. Mintgin duei sepostar en in auter liug, sevestgius discretamein per ch’el crodi gie buca si.

Tgei detectiv observa tgei object (bancas ni autras fatschentas)? Nua (en tgei via) sesanfla igl object? Co ei mintga detectiv vestgius?

1. Clau Fontana sevestgescha sco mistergner. Ni el ni siu collega Damian Flepp, che fa sco sch’el fuss in passant, observan la banca Raiffeisen.

2. La bischutaria Cavegn sesanfla buca ella Via Centrala.

3. In detectiv vestgius sco pot observa la Banca Cantunala.

4. Il detectiv Andreas Beer observa tgei che schabegia ella Via Principala.

5. Il passant fa sia lavur ella Via Alpsu. La bischutaria Juvelio sesanfla denton buc en quella via.

6. Il detectiv vestgius sco scuavias observa ina fatschenta ella Via dalla Posta. Ei setracta denton buca d’in dils detectivs Andreas Beer e Silvan Tuor.

7. La Banca Raiffeisen sesanfla ella Via dalla Staziun.

8. Rico Candinas observa la stizun da juvelier.

9. In detectiv ei vestgius sco murdiu. Igl ei buca Andreas Beer.

La famiglia Dettaliunga

Avon ch’entscheiver la lavur vegn aunc dau enzacontas indicaziuns sur dalla famiglia Dettaliunga. Cumissari Cahenzli enconuscha fetg bein igl entir clan, perquei che quels han dau bia dagrettas al cumissari. Paul, in dils menders, ei per cletg aunc en perschun. Aschia han ei d’observar in pli pauc. Mo co ein ils commembers dalla famiglia Dettaliunga propi parentai?

1. Rosamalia ei buca maridada. Ella ei la quinada da Bernadetta.

2. Paul ha mo in fegl.

3. Silvio ei buc in frar da Nicole e Severin. El ei denton in nevs dad Emil.

4. David ei il schiender da Gieri.

5. Peder Antoni ei igl aug da Maria e Rosamalia.

6. Tania ei la sora da Severin. Els han negins auters fargliuns ed ein dus dils sis nevs e niazas da Bernadetta.

7. Barla ha quater affons. In da quels senumna Emil.

8. Ils biadis dalla famiglia Dettaliunga senumnan Tobias, Fadri, Tania, Nicole, Silvio, Severin e Marco.

9. Gieri ha duas brits.

10. La dunna da Gieri ei la sira da Bernadetta ed Urschla.

11. Nicole ha treis frars.

(skizza genealogica)

Scazi da plaids dil cumissari Cahenzli

HORIZONTAL

1 In ch’engola ei in l... .

2 Dar faulsa p... ei in grond malfatg.

4 Il malfatschent vegn serraus en p... .

6 El sto e... ch’el hagi buca commess il malfatg.

11 gestadad = g...

12 El ha stuiu s... ditg avon ch’il suspectau cumpari.

14 Il polizist sto i... il culpont per anflar ora ils detagls dil schabetg.

17 Il detectiv ei aunc buca dil tut segirs, tgi che hagi commess il malfatg, in s... ha el denton gia daditg.

20 vulnerar = b...

22 Ins ha pudiu tier mo in lader. Il c…ei aunc en libertad.

23 El sto ir avon d... perquei ch’el ha engulau.

24 Il polizist ha memia paucs i...s per saver arrestar il lader.

25 malgest = m...

26 condemnar, sentenziar = t...

VERTICAL

1 Finalmein ha la polizia anflau il l..., nua ch’il lader zuppava ils juvels engulai.

3 purtar plogn = purtar t...

5 1 000 000 francs = 1 m... francs

7 Il lader haveva buca en vons. Perquei vesan ins ussa l’i... dalla detta vid il migiel.

8 Il lader ha schau anavos negins f...s.

9 „Handschellen“ ei per romontsch p… .

10 Al canagl, al valanuot ni al cugliun san ins era dir s...

13 Il detectiv anfla buca ora tgi che ha engulau ils juvels. Igl ei in l... per el.

15 O... tgei ch’igl um suspectus traffica ei in pensum dil (16) d... .

18 „Schatz“ ei per romontsch s… .

19 La p... enquera il delinquent.

21 Il cuntrari da „schar valer“ = s...

Part B

Davos mintga cefra ei zuppau in bustab. Sche ti anflas ora tgeinin che quei ei, sas ti leger enzacons plaids ch’il cumissari Cahenzli drova enqualga!

Fai silsuenter cun tut ils plaids che ti has anflau ina construcziun. Pren en agid il vocabulari, sche ti has buca capiu la muntada dil plaid.

Clav

	1 = I
	2 = N
	3 =
	4 =
	5 =
	6 =
	7 = A
	8 = S
	9 = R
	10 =

	
	
	
	
	
	
	
	
	
	

	11 =
	12 = T
	13 = O
	14 = C
	15 =
	16 =
	17 = Z
	18 =
	19 =

	3

	1
	14
	12

	12

	1
	13
	6
	3
	2
	17

	13

	6
	1
	7

	16
	3
	6
	1
	2
	18
	11
	3
	2
	12

	3
	9
	16
	3
	12
	4
	7

	
	
	
	
	
	
	
	
	
	
	
	
	
	
	
	
	
	
	
	


